ԱՄՓՈՓԱԹԵՐԹ
«ԱՎԻԱՑԻԱՅԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. ՀՀ արդարադատության նախարարություն
	29.09.2023թ.

	
	№ /27.3/42593-2023

	1. ««Ավիացիայի մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի «(այսուհետ՝ Օրենք)» բառերն անհրաժեշտ է հանել, քանի որ հետագայում այն չի կիրառվում:
	Ընդունվել է։

	2. Նախագծի 1-ին հոդվածով «Ավիացիայի մասին» օրենքի 6-րդ հոդվածում լրացվող նոր 3-րդ մասի համաձայն՝ քաղաքացիական ավիացիայի բնագավառում պետական կառավարման լիազորված մարմինների կողմից մատուցվող ծառայությունների համար գանձվում է պետական տուրք՝ «Պետական տուրքի մասին» օրենքով սահմանված չափով և կարգով:
Մինչդեռ Նախագծի հիմնավորմամբ նշվում է, որ նախագծի ընդունման արդյունքում Քաղաքացիական ավիացիայի կոմիտեի կողմից մատուցվող ծառայությունների համար կսահմանվի պետական տուրք: Նշվածը հաշվի առնելով՝ գտում ենք, որ Նախագծի 1-ին հոդվածով «Ավիացիայի մասին» օրենքի 6-րդ հոդվածում լրացվող նոր 3-րդ մասի «պետական կառավարման լիազորված մարմինների» ձևակերպումն ունի վերանայման կարիք:
	Ընդունվել է։

	3. Սույն եզրակացության 5-րդ կետի դիտարկումից ելնելով անհրաժեշտ է վերանայել նաև ««Ավիացիայի մասին» օրենքում լրացում կատարելու մասին» օրենքի նախագծի 2-րդ հոդվածը:
	Ընդունվել է։



ԱՄՓՈՓԱԹԵՐԹ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	1. ՀՀ ֆինանսների նախարարություն
	26.07.2023թ.

	
	№ 01/2-3/14249-2023

	1․ Նախագծով առաջարկվում է պետական տուրքեր սահմանել քաղաքացիական ավիացիայի բնագավառում կատարած գործառնությունների և մատուցած ծառայությունների համար: Մասնավորապես, նախագծի 1-ին հոդվածի 1-ին մասի 5.2-րդ կետով առաջարվում է պետական տուրք սահմանել օդային երթևեկության սպասարկման կարգավարի վկայականի տրամադրման համար:
Վերոգրյալի կապակցությամբ, հայտնում ենք, որ «Ավիացիայի մասին» ՀՀ օրենքի 11-րդ հոդվածի 5-րդ մասի համաձայն՝ Հայաստանի Հանրապետությունում օդային երթևեկության սպասարկման կարգավարի գործունեությամբ կարելի է զբաղվել միայն նույն օրենքով սահմանված կարգով՝ կոմիտեի կողմից տրված կամ ուժ ստացած ատեստավորման վկայականի հիման վրա: Նույն օրենքի 30-33-րդ, ինչպես նաև 39-րդ հոդվածների դրույթները հավասարապես կիրառվում են նաև օդային երթևեկության սպասարկման կարգավարների և նրանց ատեստավորման նկատմամբ: Հատկացված օդային տարածքներում բացառապես ռազմական օդանավերի թռիչքների կառավարում իրականացնող ռազմական կարգավարների ատեստավորումն իրականացվում է միասնական համակարգի գործունեության կարգը սահմանող պահանջների հիման վրա:
ՀՀ կառավարության առընթեր քաղաքացիական ավիացիայի գլխավոր վարչության 2006 թվականի մարտի 13-ի «Օդային երթևեկության կառավարման կարգավորումների ատեստավորման մասին» թիվ 41-Ն հրամանով հաստատված հավելվածի 7-րդ կետի համաձայն՝ օդային երթևեկության կառավարման կարգավարի վկայական տրվում է առնվազն 21 տարին լրացած անձին, եթե նա կրում է ուսանող կարգավարի վկայական և անցել է միավորի վարժանքի ծրագրով նախատեսված ուսուցումն ու հանձնել համապատասխան քննությունները և գնահատումը՝ համաձայն նույն կարգի հավելված 1-ի գլուխ Բ-ի պահանջների:
Այս առումով, հայտնում ենք, որ առաջարկվող կարգավորումների ընդունման դեպքում կստացվի այնպես, որ քննությունների բացասական արդյունքների պարագայում վկայական չի տրամադրվի և պետական տուրք չի վճարվի:
Հաշվի առնելով վերոգրյալը՝ առաջարկում ենք պետական տուրք սահմանել խնդրո առարկա վկայականի տրամադրման նպատակով քննություն ընդունելու համար:
Միաժամանակ, առաջարկում ենք վերոնշյալ նկատառումը հաշվի առնել նաև, մասնավորապես, նախագծի 1-ին հոդվածի 1-ին մասի 7.9.1-րդ, 7.9.2-րդ, 7.9.4-րդ, 9.10.1-րդ կետերով սահմանվող պետական տուրքերի մասով:
	Ընդունվել է:
Կատարվել են համապատասխան փոփոխություններ:

      
  
     


	2. ՀՀ էկոնոմիկայի նախարարություն
· Նախագծի հիմնավորմամբ նշվում է, որ ներկայացված ծառայությունների համար տուրքի չափը հաշվարկվել է մարդ/ժամ սկզբունքով, սակայն ներկայացված չեն պետական տուրք գանձելու դրույքաչափերի որոշման համար հիմք դարձած համապատասխան վերլուծությունները։ 
· Նախագծից պարզ չէ, թե ինչ խնդիր է լուծվելու քաղաքացիական ավիացիայի ոլորտում պետական տուրքեր սահմանելով և որն է նախատեսվող կարգավորումների հիմնական նպատակը։
· Հստակեցված չեն նաև մի շարք դրույթներ, որոնք վերաբերում են մասնագետների որակավորման պետական տուրքին․ մասնավորապես՝ պարզ չէ, թե ով է վճարելու Նախագծով նշված պետական տուրքը՝ կազմակերպությունը, թե մասնագետը։
· Բացակայում է վերլուծություն առ այն, թե նշված տուրքերի կիրառման դեպքում որքան կկազմի մեկ ավիաընկերության հաշվարկով միջին ծախսը, որոնք են նման կարգավորումների կիրառման արդյունքում ռիսկերն ու հավանական հետևանքները, ինչպես նշված կարգավորումները միտված կլինեն ավիացիայի զարգացմանը և ավիացիայի բնագավառի մրցունակության գործող մակարդակի բարձրացմանը, արդյոք նշված կարգավորումները կնպաստեն պետական բյուջե եկամուտների ավելացմանը կամ չեն հանգեցնի ավիաընկերությունների կողմից ավիատոմսերի գների ավելացմանը։
· Համաձայն Հիմնավորման՝ ուսումնասիրվել է մի շարք երկրների, այդ թվում՝ Վրաստանի, Լատվիայի և Սինգապուրի փորձը, մինչդեռ նախընտրելի է Հայաստանի հետ առավել համադրելի երկրների փորձի ուսումնասիրությունը։
Հարկ է նշել, որ ներկայումս, առավել քան երբեք, մեծացել է Հայաստանի հանդեպ հետաքրքրությունը և միջազգային ավիաընկերությունների կողմից ուղիղ չվերթների քանակը՝ էապես նպաստելով Հայաստանի հասանելիության բարձրացմանը և դեպի Հայաստան ընդհանուր, այդ թվում՝ զբոսաշրջային այցելությունների աճին։
Միաժամանակ, համաձայն ՀՀ կառավարության՝ 2021-2025թթ․ ծրագրի 2․5 կետի՝ «Շարունակվելու է մեծացվել դեպի Հայաստան և Հայաստանից չվերթ իրականացնող ավիաընկերությունների թիվը, այդ թվում՝ ծառայությունների ցածր արժեք ունեցող ավիաընկերությունների միջոցով՝ մինչև 2025 թվականն ապահովելով առնվազն 25 նոր ուղղություններով չվերթեր:»։
Հաշվի առնելով վերոնշյալը և կարևորելով միջազգային ավիաընկերությունների համար Հայաստանի՝ որպես գրավիչ ուղղության դիտարկումը և նոր ուղղություններով ուղիղ չվերթների գործարկման ներուժը՝ գտնում ենք, որ Նախագիծը մանրամասն վերլուծությունների, հիմնավորման և հավելյալ քննարկումների կարիք ունի, և ներկայումս Նախագծի շրջանառումը նպատակահարմար չէ։
	
Չի ընդունվել, քանի որ Նախագծի մշակումը տևել է բավական երկար ժամանակ, Քաղաքացիական ավիացիայի կոմիտեում անցել է նեղ մասնագիտական փուլային քննարկումներ և դրա հիմքում դրված է ՀՀ ֆինանսների նախարարության կողմից ներկայացված տուրքերի մասով ընդհանուր քաղաքականության մոտեցումները։ Ընդ որում ՀՀ-ն այն եզակի երկրներից է, որում ավիացիայի ոլորտում նմանատիպ ծառայությունների համար տուրքեր կամ վճարներ նախատեսված չեն և առաջարկվող տուրքերի չափերն ավիացիայի ոլորտում, ընդհանուր առմամբ, չեն կարող ֆինասական էական ազդեցություն ունենալ ոլորտի զարգացումների վրա բացասական առումով:


	3. ՀՀ արդարադատության նախարարություն
	29.09.2023թ.

	
	№ /27.3/42593-2023

	1․ ««Պետական տուրքի մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով լրացվող 20.3-րդ հոդվածը վերաբերում է քաղաքացիական ավիացիայի բնագավառում կատարած գործառնությունների և մատուցած ծառայությունների համար պետական տուրքի դրույքաչափերին:
Մինչդեռ ««Ավիացիայի մասին» օրենքում լրացում կատարելու մասին» օրենքի նախագծի 1-ին հոդվածով «Ավիացիայի մասին» օրենքի 6-րդ հոդվածում լրացվող նոր 3-րդ մասի համաձայն՝ քաղաքացիական ավիացիայի բնագավառում պետական կառավարման լիազորված մարմինների կողմից մատուցվող ծառայությունների համար գանձվում է պետական տուրք՝ «Պետական տուրքի մասին» օրենքով սահմանված չափով և կարգով:»:
Վերոգրյալից ելնելով՝ անհրաժեշտ է հիշյալ նախագծերի կարգավորումները համապատասխանեցնել միմյանց:
	Ընդունվել է։

	2. Նախագծի 1-ին հոդվածի 1-ին մասով լրացվող 20.3-րդ հոդվածի 1-ի մասի «համար համար» բառերն անհրաժեշտ է փոխարինել «համար» բառով: 
	Ընդունվել է։

	3. Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 1-ին կետով նախատեսվում է աերոդրոմի, ուղղաթիռադաշտի (հրապարակ) և թռիչք-վայրէջքի հարթակների  համապատասխանության գնահատման և սերտիֆիկատի/թույլտվության տրամադրում:
Այս կապակցությամբ հարկ է նկատի ունենալ «Ավիացիայի մասին» օրենքի 12-րդ հոդվածի 3-րդ մասը, համաձայն որի՝ միջազգային օդանավակայան է համարվում Հայաստանի Հանրապետության տարածքում առանձնացված ցանկացած օդանավակայան` միջազգային օդային փոխադրումներ իրականացնող օդանավերի ընդունման և մեկնման համար, որտեղ իրականացվում են մաքսային, միգրացիոն, սանիտարական, կարանտինային և նմանատիպ ընթացակարգեր։
Ներքին օդանավակայան է համարվում միայն ներքին օդային փոխադրումների համար օգտագործվող օդանավակայանը: Միջազգային և ներքին օդանավակայանների աերոդրոմները (ուղղաթիռադաշտերը) պարտադիր ենթակա են սերտիֆիկացման:
Ընդհանուր նշանակության ավիացիայի կամ ներքին ոչ կանոնավոր առևտրային փոխադրումների համար նախատեսված թռիչք-վայրէջքի հարթակները կարող են շահագործվել միայն շահագործման թույլտվության հիման վրա:
Նշված դրույթը հիմք ընդունելով՝ անհրաժեշտ է Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 1-ին կետի ձևակերպումը վերանայել՝ հստակ տարանջատելով աերոդրոմի, ուղղաթիռադաշտի (հրապարակի) համար սերտիֆիկատի, իսկ թռիչք-վայրէջքի հարթակների՝ շահագործման թույլտվության տրամադրումը:
Բացի այդ, անհրաժեշտ է Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 1.5-րդ, 1.5.1-րդ և 1.5.3-րդ կետերում «թույլտվության» բառը փոխարինել «շահագործման թույլտվության» բառերով:
	Ընդունվել է։

	4. Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 5.1-րդ կետում կիրառվող «ՕԵԿ» համավումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 21-րդ հոդվածի 4-րդ մասը, համաձայն որի՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
	Ընդունվել է։

	5. Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 9.9-րդ կետի «վկայական» բառն անհրաժեշտ է փոխարինել «վկայականներ(սերտիֆիկատներ)» բառերով՝ հիմք ընդունելով Քաղաքացիական ավիացիայի կոմիտեի նախագահի 2022 թվականի նոյեմբերի 22-ի թիվ 5-Ն հրամանի Հավելված 1-ի 3-րդ գլուխը:
	Ընդունվել է։

	6. Նախագծի 1-ին հոդվածի 1-ին մասով լրացվող 20.3-րդ հոդվածի 1-ին մասի 9.9-րդ կետում կիրառվող «PART M» բառն անհրաժեշտ է վերանայել և այն նախատեսել հայերեն տառադարձությամբ՝ հիմք ընդունելով Օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
Նույն դիտարկումը վերաբերում է Նախագծի 1-ին հոդվածի 1-ին մասով լրացվող 20.3-րդ հոդվածի 9.10.1-ին, 9.10.2-րդ, 9.11.1-ին, 9.11.2-րդ և 9.11.3-րդ կետերում կիրառվող օտարալեզու տերմիններին:
	Ընդունվել է։

	7. Նախագծի 1-ին հոդվածի 1-ին մասով լրացվող 20.3-րդ հոդվածի 13.19-րդ և 13.20-րդ կետերում «օդապարիկի» բառից առաջ առաջարկում ենք լրացնել «ազատ» բառը՝ հիմք ընդունելով՝ Հայաստանի Հանրապետության կառավարության 2004 թվականի հոկտեմբերի 14-ի թիվ 1459-Ն որոշման Հավելվածի կարգավորումները:
	Չի ընդունվել:
Քաղաքացիական ավիացիայի բնագավառում ավիացիոն մասնագետների (այդ թվում՝ օդապարկիկի օդաչուի) վկայականների հետ կապված հարաբերությունները կարգավորված են «Ավիացիայի մասին» օրենքով և դրա հիման վրա, ինչպես նաև Չիկագոյի կոնվենցիայի թիվ 1 հավելվածի և Եվրոպական միության կանոնակարգերի հիման վրա մշակված և հաստատված ՀՀ ՏԿԵՆ 11.02.2022թ. թիվ 3-Ն և 14.06.2023թ. թիվ 06-Ն հրամաններով: Նշված նորմատիվ իրավական ակտերով նախատեսված չէ «ազատ օդապարիկ» եզրույթը:

	8. Նախագծի 2-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:
Սույն դեպքում, հաշվի առնելով այն հանգամանքը, որ Նախագծով սահմանվում են նոր դրույքաչափեր և հիմք ընդունելով Օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ առաջարկում ենք վերանայել Նախագծի ուժի մեջ մտնելու ժամկետը:
	Ընդունվել է։
Նախագծով նախատեսվել է ուժի մեջ մտնելու ավելի ուշ ժամկետ։

	9. Միևնույն ժամանակ անհրաժեշտ է վերանայել Նախագծի 1-ին հոդվածի 1-ին մասով լրացվող 20.3-րդ հոդվածի համարակալումը՝ հիմք ընդունելով Օրենքի 14-րդ հոդվածի 7-րդ մասը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:
	Ընդունվել է։

	4. Հանրային քննարկում (www.e-draft.am)

